Kapitulli 1

Nevojat e bimëve dhe të kafshëve për të jetuar
Ora 1 dhe 2
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Nevojat e bimëve dhe të kafshëve për të jetuar
Tema mësimore 2: Hetimi i mbirjes së farës
	Situata e të nxënit: Bima mbin dhe rritet

	Rezultatet e të nxënit sipas temës:

· Përshkruan kushtet që iu duhen bimëve dhe kafshëve për të jetuar.

· Provon se bimët kanë nevojë për energjinë e dritës së dielllit për t’u rritur.

· Planifikon dhe kryen një hetim se si farat kanë nevojë për ujë dhe ngrohtësi për të mbirë por jo për dritë.

· Kupton se çdo bimë, sado e madhe, fillon si një farë.

· Eksploron se si bimët rriten lart për të arritur dritën e diellit dhe konkurrojnë për të marrë pozicionin më të mirë.

· Diskuton gjetjet dhe i përdor për të shkruar konkluzionet.
	Fjalë kyçe: energji, energji e dritës, ngrohtësi, mbirje,  rritje,  bimë,  fara,  ngrohës,  ujë, hetim, vëzhgim, parashikim, përfundim


	Burimet e mjete: Foto bimësh e pemësh që rriten vetëm ose me të tjerat, DVD (që tregojnë shkretëtirë, tokë jopjellore, tokë pjellore në një klimë të ngrohtë dhe tokë në një klimë shumë të ftohtë me pak ose aspak bimë), fara bimësh barishtore, doreza, lopata të vogla etj.
	Lidhja me fushat 
e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Leksion i përparuar: Paraqitet tema e mësimit duke iu referuar figurës së librit fq.4 dhe faktit interesant rreth pemëve gjigande të sekuojës. Sqarohen se këto pemë rriten në kushte shumë të favorshme dielli, ngrohtësie dhe uji gjatë gjithë vitit. Ato rriten pranë së bashku dhe janë në hijen e kodrave të pjerrëta. Për t’iu shmangur hijes dhe për të arritur dritën ato duhet të rriten dhe më e lart se bimët fqinje. Nëse një pemë do të ishte 100 metra e lartë dhe e hollë, atëherë ajo do të thyhej. Për të qëndruar aq të gjata ato kanë nevojë për një kërcell të trashë, prandaj kërcejt janë me perimetër rreth 
20 metra.

Prezantohet para nxënësve tematikat që do të trajtohen dhe rrezultatet e pritshme. Diskutohen disa nga fjalët që janë të panjohura për nxënësit tek rubrika e fjalëve kyçe dhe krijohet në klasë një “Tabelë fjalësh” për tematikën, në mënyrë që nxënësit t’i shohin shpesh fjalët dhe të njihen me to.
Hetim: Lartësitë e pemëve. Udhëzohen nxënësit qqë në dyshe të vërejnë se si pemët që rriten pranë e pranë së bashku duhet të dalin në krye të njëra tjetrës për të arritur dritën. Ky hetim mbështetet në vëzhgim. Nëpërmjet fotove të ndryshme me pemë nxënësit tregojnë pemë shumë të larta që konkurrojnë për dritë.

Diskutim: Pse të gjitha pemët rriten shumë të larta? Pse pemët ose bimët që rriten afër së bashku do të jenë më të gjata dhe më të gjera se ato që rriten më vete?

Pse pemët që rriten së bashku rriten më lart se ato që rriten të vetmuara?
Plotësohet tabela e librit në fletore. Përveç plotësimit të tabelës nxënësit mund të vizatojnë një skicë të pemëve. 

Përfundime: Së bashku me nxënësit arrihet në përfundimin se kur bimët dhe pemët rriten së bashku, ata konkurrojnë për dritë dhe përpiqen të dalin në krye kundrejt njëra tjetrës. 
Lexim i drejtuar: U lexohet nxënësve paragrafi i parë i mësimit të fq.6 të librit. Pas leximit diskutohet me nxënësit rreth informacionit që jepet në të. Cila është faza e rritjes së farës në tokë? Çfarë ndosh gjatë kësaj faze?Si emërtohet bima që ka mbirë dhe duket në sipërfaqen e tokës? Ftohen nxënësit të vëzhgojnë figurën dhe së bashku ta interpretojnë atë duke u dhënë përgjigje edhe pyetjeve të mësipërme. 

Ftohen nxënësit të shohin fotot në libër dhe të zgjedhin dy vende ku bimët rriten. Drejtohet pyetja: Pse atyre u pëlqen të rriten atje? Udhëzohen nxënësit për kushtet që i ndihmojnë bimët të rriten mirë. Ata vëzhgojnë bimët në kushtet e tyre natyrore ose nga foto apo nga interneti. 
Bisedë: Orientohen nxënësit të parashikojnë në cilat kushte rriten bimët? Pse mendoni se bimët rriten mjaft mirë në një lëndinë, por jo në shkretëtirë? Zgjidh dy vende ku bimët nuk rriten. Pse atyre nuk u pëlqen të rriten atje?
Nxiten në dhënien e mendimeve.

Pyetje përgjigje: Në foton që ka shumë ujë, nuk rriten bimë. Pse?  Pse mendon se nuk ka bimë në këtë foto? Mendo për vendin ku jeton. A rriten bimët e reja në një periudhë të caktuar të vitit? Nëse po, gjatë cilës stinë fillon rritja e bimëve të reja? Pse?
Gjatë diskutimit zhvillohet mendimi se ka një rritje më të vogël në periudhën më të ftohtë të vitit, si dhe në vendet me klimë të ftohtë. Së bashku me nxënësit arrihet në përfundimin se bimët e reja fillojnë të rriten gjatë pranverës sepse është më ngrohtë.

Hetim: Ftohen nxënësit të punojnë si shkenctarë të vegjël duke ndjekur hapat e hetimit.

Në dërrasë shkruhen fjalët e para kyçe të hapave të hetimit. Nxënësit nxiten që së bashku t’i kujtojnë këto hapa si një metodë e përgjithshme e hetimit shkencor.
Vëzhgim: Shohin situatat, p.sh. vendet e treguara në fotot në të majtë të fq 7 te librit, dhe përpiqen të kuptojnë çfarë na tregojnë ato.
Parashikimi:  Të bëjnë parashikime bazuar në prova vëzhguese dhe jo vetëm me mend. 
Pyetje: Nxënësit ftohen të nxjerrin kuptimin e asaj që shohin dhe të parashikojnë duke bërë pyetje:Pse bimët rriten mirë këtu, por jo atje? Unë pyes veten nëse ka të bëjë me ujin?

Përmbledhje: Nxënësit do të plotësojnë në mënyrë të pavarur përfundimet e hapave të hetimit. 
Veprimtari: Çfarë u nevojiten farave për t’u rritur mirë.

Udhëzohen nxënësit se së bashku do të kryejnë veprimtaritë e parashikuara në fletoren e punës fq8.

Nxënësit ndahen në grupe dhe secilit grup u jepen disa fara. Në oborrin e shkolës nxënësit do të mbjellin farat dhe do të plotsojnë hapat e përshkruar në fletoren e punes.

Sqarohen nxënësit se vëzhgimi i farave të mbjella do të kryhet gjatë tre javëve. Më pas do të bëhen krahasimet e parashikimeve dhe gjetjet e përfundimeve. 

	Vlerësimi: Nxënësit vlerësohen individualisht për pjesëmarrjen në diskutime gjatë fazave të ndryshme të mësimit si dhe për plotësimin e rubrikës së funditme mbi përfundimet e hetimit.

	Detyra: Punimi i fq.9 të fletores së punës
Me dëshirë nxënësit mund të kërkojnë për: Cila është pema më e vjetër në botë?  

	· Shënim: Në klasë ndërtohet “Tabela e fjalëve” ku përfshihet fjalori apo gjuha e përdorur që lidhet me tematikën.
· Për zhvillimin e këtyre orëve mësimore mirë është që nxënësit të dalin në një shëtitje në natyrë për të vëzhguar bimë dhe pemë që rriten në zonën lokale ose trego foto pemësh që konkurrojnë për dritë. Nëse nuk ka bimë ose pemë që rriten në zonë, atëherë fotot mund të përdoren duke treguar pemë shumë të larta që konkurrojnë për dritë. Ata gjithashtu mund të fotografojnë për të regjistruar gjetjet e tyre. Këto orë mësimore për vetë kohëzgjatjen që kërkojnë mund të kombinohen dhe me orë mësimore të kurrikulës me zgjedhje.


Ora 3 dhe 4
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Hetimi i mbirjes së farës
Tema mësimore 2: Drita si burim energjie
	Situata e të nxënit: Sa të rëndësishme janë?

	Rezultatet e të nxënit sipas temës:

· Kupton se bimët rriten më mirë në toka pjellore me ujë.

· Kupton se bimët nuk rriten shumë mirë në mot të ftohtë.

· Përshkruan kushtet që u duhen bimëve.

· Provon se bimët kanë nevojë për energjinë e dritës së dielllit për t’u rritur.
Përcakton emrat dhe funksionet e pjesëve të një bime me lule.
· Planifikon dhe kryen një hetim se si farat kanë nevojë për ujë dhe ngrohtësi për të mbirë, por jo për dritë.

· Diskuton rezultatet dhe i përdor për të shkruar konkluzionet.

· Tregon kuriozitet kur heton faktorët që ndikojnë në mbijetësën e bimëve. 

· Kupton si të planifikojë një hetim të thjeshtë.
· Përdor metoda të hetimit shkencor për t’i testuar parashikimet.
	Fjalë kyçe: mbirje, rritje, bimë, fara,  ngrohës, ujë, dioksid karboni, rritje, dritë

	Burimet e mjete: Foto bimësh me lule, gota plastike, dhe, fara bimësh barishtore për grup, frigorifer; shkopinj mbajtës etiketash, stilolapsa,  doreza, vizore, etj.
	Lidhja me fushat e tjera: Gjuhët (Gjuhë Shqipe), Arte, Matematikë, Edukim Fizik

	Metodologjia dhe veprimtaritë e nxënësve:

Diskutim: Nxënësit paraqesin vizatimet ose fotot e bëra dhe së bashku me klasën përcaktohet bima që është rritur në vendim më të pazalontë. Gjithashtu nga kërkimet që nxënësit me dëshirë kanë bërë prezantohet pema më e vjetër në botë. Ftohen nxënsësit të japin mendime mbi kushtet në të cilat është rritur kjo bimë.
Hetim: Cilat jnë kushtet në të cilat farat mbijnë më mirë? Sa të rëndësishme janë uji dhe ngrohtësia për mbirjen e farës? Së baashku punohen rubrikat e fq 8 në libër. Diskutohen kombinimet e ndryshoreve që duhen për t’u testuar. 
Paraqitet hetimi sipas hapave të ndjekura në fletoren e punës fq 10. 

Shkruhen dhe diskutohen me gjithë klasën pyetjet: Cilat janë kushtet në të cilat farat mbijnë më mirë? Sa të rëndësishëm janë uji dhe ngrohtësia për mbirjen e farës? 
Pas njohjes me veprimtarinë e nxënësve në situatën e dhënë u drejtohen nxënësve këto pyetje: Pse 4 vazot ishin të njëjta? Pse mbollën të njëjtin numër farash? A ka rëndësi nëse vendos në një vazo vetëm 2 fara dhe në një vazo tjetër 22 fara? Pse vunë të njëjtën sasi dheu? Cilat ishin kushtet e mjediseve ku u vendosën vazot? Pse vazot u vendosën në kushte të ndryshme? A parashikoni ndryshime në mbirjen dhe rritjen e farave?
Udhëzohen nxënësit se çdo vazo duhet të përmbajë të njëjtin numër farash në mënyrë që një test të jetë shkencor 
dhe i drejtë.
Rishikim në dyshe: Fohen nxënësit të vëzhgojnë tabelën e të dhënave në fletoren e punës. Nxënësit i diskutojnë në dyshe të dhënat për të gjetur arsyet e përfundimeve të paraqitura në tabelë.

Përfundimet diskutohen së bashku me gjithë klasën. Më pas përcaktohen të dhënat që do të shërbejnë për plotësimin e grafikut. 
Vlerësim i hetimit: Në dyshe nxënësit bëjnë komente mbi vlerësimin e hetimit. Më pas udhëzohen nxënësit në plotësimin e rubrikave të fq 8 të librit, të cilat do të punohen individualisht prej tyre. Pas plotësimit kryhet kontrolli individual.
Braingstorming: Ftohen nxënësit të shohin disa foto me bimë të ndryshme dhe u drejtohet pyetja: A ju kujtohen emrat e pjesëve të bimëve? 

Pyetje përgjigje: Pas emërtimit të pjesëve theksohet se në shkencë vëzhgimi është më shumë se shikim. Ai është të vëresh dhe të shënosh. Kjo i çon shkencëtarët në ngritjen e pyetjeve, të cilat pastaj ata i hetojnë. Për shembull, pse një bimë ka rrënjë? Nxiten nxënësit të japin mendimet e tyre. Po kështu nxiten dhe në ndërtimin e pyetjeve dhe përgjigjeve të tjera në lidhje me bimën dhe pjesët e saj. Nxënësit plotësojnë individualisht rubrikat në fq 10 dhe 11 të librit.
Hetim: Si mund të zbulojmë se çfarë u nevojitet bimëve për tu rritur? Sqarohen nxënësit se në këtë hetim do të vëzhgohet se sa të rëndësishëm janë uji dhe ngrohtësia për mbirjen e farës duke i kontrolluar të dyja ato si ndryshore të hetimit. Nxënësve u paraqiten foto të ndryshme ku ka bimë të rritura në diell ose në hije, në vende të thata ose me lagështirë. Udhëzohen nxënësit se qëllimi i këtij hetimi është lidhja ndërmjet vëzhgimit dhe ngritjes së pyetjeve, të cilat pastaj çojnë në parashikime. P.sh duke treguar foton bëhet pyetja: Pse bimët po rriten mirë këtu? Ftohen nxënësit të vëzhgojnë foton për të gjetur arsyet/përgjigjet e pyetjes.(Unë mendoj se kjo është për shkak se ka lagështi. Unë mendoj se kjo do të thotë që bimët kanë nevojë për ujë.)

Nxiten nxënësit të shohin natyrën dhe u kërkohet të marrin dhe vërejnë bimë dhe pemë që rriten në hije, t’i krahasojnë me ato që rriten në dritën e diellit. 

Shkak-pasojë: Ftohen nxënësit që nëpërmjet pyetjeve dhe vëzhgimeve të dallojnë shkaqet dhe pasojat në rritjen e bimëve të ndryshme. Kështu: A janë rritur shumë të larta?A kanë shumë gjethe?A kanë shumë lule?

Veprimtari praktike: Nxënësit organizohen në grupe me nga 3-4 veta; ndahen detyrat brënda grupeve dhe bëhet organizimi i mjeteve të nevojshme. Kryhen matjet në terren dhe hidhen të dhënat në fq 12 të fletores së punës. 
Përfundime: Së bashku grupet paraqesin reflektimet e hedhura në rubrikat e fundit të fletores së punës në lidhje me të përbashkëtat dhe ndryshimet tek bimët që morrën në studim. 

Ftohen nxënësit që individualisht të plotësojnë pohimet: 
Unë mendoj se bimët rrien më mirë kur ato kanë _______________. 
Unë mendoj se bimët rriten më mirë kur ato kanë ________________. 

	· Vlerësimi: Vlerësohen nxënësit për angazhimet dhe kryerjen me korrektësi të detyrave të grupit gjatë hetimit.. Vlerësohen përgjigjet individuale në plotësimin e pohimeve.

	Detyra: Punimi i fq. 11-13 të fletores së punës
Provo në shtëpi hetimin si në fletoren e punës duke kryer mbjelljen, vëzhgimin dhe matjet e nevojshme për të krahahsuar përfundimet.
	Refleksion: Përse nevojitet të kryhen të njëjtat matje gjatë një hetimi?

	Shënim: Këto orë mund të zhvillohen në natyrë, aty ku nxënësit mund të vëzgojnë dretpërdrejt bimët dhe kushtet e rritjes së tyre.
Udhëzohen nxënësit në lidhje me detyrën e shtëpisë në fq11, se në varësi të mbirjes së fidanëve të rinj të mbjellë një javë më parë, matjet mund t’i kryejnë deri në një ditë para prezantimit në javën e ardhshme.

Këto orë mësimore për vetë kohëzgjatjen që kërkojnë mund të kombinohen edhe me orë mësimore të kurrikulës me zgjedhje.


Ora 5 dhe 6
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Drita si burim energjie
Tema mësimore 2: Drita si burim energjie
	Situata e të nxënit: Për çfarë kanë nevojë bimët?

	Rezultatet e të nxënit sipas temës:

· Përshkruan kushtet që u duhen bimëve për të jetuar.

· Provon se bimët kanë nevojë për energjinë e dritës së dielllit për t’u rritur.

· Diskuton gjetjet dhe i përdor për të shkruar përfundime.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton faktorët që ndikojnë në mbijetësën e bimëve. 
	Fjalë kyçe: energji e dritës, rritje, ujë, bimë, ngrohtësi, test 
i drejtë, mat, vëzhgoj, parashikoj, shënoj, ndryshore


	Burime dhe mjete: Katër vazo me fara të sapombira (ose me bimë të reja), vizore, etiketa, spango, gërshërë.
	Lidhja me fushat e tjera: Gjuhët (Gjuhë Shqipe), Matematikë, Art, Edukim Fizik 

	Metodologjia dhe veprimtaritë e nxënësve:

Ftohen nxënësit të flasin mbi përfundimet e dala nga detyrat e shtëpisë. Tregojnë përse janë të rëndësishme pjesët e bimës: rrënjët, gjethet, kërcejtë, lulet. 
Diskutim: Për çfarë ka nevojë fara që të mbijë? A ka nevojë për ujë? A ka nevojë për dritë? A ka nevojë për ngrohtësi? Së bashku me nxënësit sqarohet se për të mbirë fara ka nevojë për ujë dhe  ngrohtësi. Rikujtohet  me nxënësit se në mësimin e mëparshëm për të identifikuar gjatë hetimit rëndësinë e ujit dhe të ngrohtësisë vepruam duke kontrolluar ndryshoret. Rikujtohen dhe rishihen vazot që shërbyen për hetimin e zhvilluar. Kështu:
Vazo

Nryshore / ujë
Ndryshore / ngrohtësi
Vazo 1

me ujë

me ngrohtësi

Vazo 2

me ujë

pa ngrohtësi

Vazo 3

pa ujë

me ngrohtësi

Vazo 4

pa ujë

pa ngrohtësi


Orientohen nxënësit të vëzhgojnë ndryshoret dhe të bëjnë komentin e tyre mbi to: Çfarë vini re?
Sqarohen nxënësit se një të njëjtën mënyrë do të zhvillojnë dhe hetimin në lidhje me kushtet që u nevojiten bimëve për t’u rritur.

Hetim: Uji dhe drita janë të rëndësishme për rritjen e bimëve. U tregohen nxënësve katër vazo me bimë barishtore në to. Përcaktohen ndryshoret që duhet të testohen:


Vazo

Nryshore/ dritë
Ndryshore /ujë
Vazo 1

me dritë
me ujë
Vazo 2

me dritë
pa ujë
Vazo 3

pa dritë
me ujë
Vazo 4

pa dritë
pa ujë
Sistemi ndërveprues i shënimeve: Në mënyrë të pavarur nxënësit plotësojnë rubrikën mbi ndryshoret për secilën vazo rnë fq 12 të librit. Diskuohet se si do të reaalizohen kushtet për të ndjekur ndryshoret në hetim: Si do të veprojmë për kushtin me ujë ose pa ujë? Po për kushtin me dritë ose pa dritë? Ftohen nxënësit të japin mendime se si do të veprojnë. Vendoset që monstra e kontrollit të jetë vazoja e parë.
Sqarohen nxënësit se matjet e mostrave do të bëhen disa herë në dy javë dhe të dhënat do të mbahen shënim nga ata. 
Ftohen nxënëpsit të bëjnë parashikimet e tyre në lidhje me secilën mostër duke pasur parasysh kushtet në të cilat do të vendosen bimët për t’u rritur.
Punë e  drejtuar: Plotësohen dhe diskutohen së bashku rubrikat e fundit të fq.13 të librit. 

Diskutim: Nxënësit japin mendime në lidhje me: Nga e marrin energjinë e tyre bimët?
Bisedë: Ndahen mendime së bashku me nxënësit rreth rëndësisë së rezeve të diellit për rritjen e bimëve. 

Hetim: A rriten bimët më mirë nëse kanë më shumë dritë dielli? Si mund të zbulojmë se sa e rëndësishme është drita? Çfarë duhet të bëjmë?

Ftohen nxënësit të mendojnë si shkencëtarë të vegjël për të zhvilluar një hetim. Në këtë hetim ndryshoret që do të kihen parasysh janë: sasia e dritës dhe lartësia e rritjes së bimës. Kështu gjatë hetimit duhet të matet se sa rritet bima me një sasi e caktuar drite.
Në mënyrë që testi të jetë i drejtë të gjitha mostrat duhet të rriten në periudha të njëjta kohe. Gjithashtu të gjitha bimët duhet të jenë të njëjta, të rriten në të njëjtin dhe (tokë) si dhe mostrat duhet të kenë të njëjtën lartësi në fillim. Ato duhet të ujiten në të njëjtën kohë duke përdorur të njëjtën sasi uji. U tregohen nxënësve katër vazo me bimë barishtore në to. Përcaktohen ndryshoret që duhet të testohen. Sqarohen nxënësit se mostra 1 nuk ka dritë dhe mostra 4 do të ketë dritë të bollshme dielli (12 orë). Së bashku përcaktohet se nga sa orë do të kenë diell dy mostrat e tjera. Njëkohësisht nxënësit plotësojnë tabelat e rubrikave në libër fq. 15.

Parashikime: Ftohen nxënësit të japin parashikimet e tyre në lidhje me rritjen e bimëve në secilën prej mostrave. 

Udhëzohen nxënësit se si do të hedhin të dhënat e matjeve të mostrave në fletore gjatë dy javëve në vazhdim duke u orientuar nga tabela e rubrikës së fundit të librit.
Udhëzime: Udhëzohen nxënësit në punimin e rubrikave për përcaktimin e ndryshoreve në fletoren e punës fq13.

	Vlerësimi: Vlerësimi kryhet nëpërmjet vëzhgimit të përfshirjes në hetime dhe diskutime mbi dritën si burim energjie. 

	Detyra: Punimi i fq. 13 - 16 të fletores së punës
	Refleksion: Çfarë ndodh në procesin e fotosintezës?

	Shënim: Vëzhgimi i mostrave të bimëve me të cilat zhvillohen hetimet do të kryhet herë pas here në klasë.

U sugjerohet nxënësve se në shtëpi mund të krijojnë mostra të tjera dhe të ndjekin hetimin ashtu si në fletoren e punës.


Ora 7 dhe 8
	Fusha: Shkencë
	Lënda: Dituri Natyre
	Klasa 5
	Data

	Tema mësimore 1: Drita si burim energjie
Tema mësimore 2: Me çfarë ushqehen kafshët?
	Situata e të nxënit: Bimët dhe kafshët

	Rezultatet e të nxënit sipas temës:

· Përshkruan kushtet që u duhen bimëve dhe kafshëve për të jetuar.

· Diskuton rezultatet dhe i përdor për të shkruar përfundimet.

· Komunikon me gojë, me shkrim ose me vizatim të dhënat që merr nga vëzhgimet dhe regjistrimet.

· Tregon kuriozitet kur heton faktorët që ndikojnë në mbijetësën e bimëve dhe kafshëve.
	Fjalë kyçe: rritja 
e bimës, përfundim,  interpretoj, grafik, shënoj, gjallesa, bimë, kafshë, jetë

	Burime dhe mjete: tabela e rezultateve nga hetimi në faqen 15 të Librit, letër grafike, lapsa me ngjyra, vizore. Foto kafshës të ndryshme
	Lidhja me fushat e tjera: Gjuhët (Gjuhë Shqipe), Matematikë, Art

	Metodologjia dhe veprimtaritë e nxënësve:

Diskutim: Nxënësit paraqesin me rradhë përfundimet e rubrikave të zhvilluara për detyrë shtëpie. Ata fillimisht organizohen të ndarë në grupe me nga 4 nxënës dhe diskutojnë me njëri tjetrin përfundmet e fq 14 të fletores së punës. Më pas secili grup tregon përfundimet në lidhje me ndryshoret e përcaktuara prej tyre për secilën rubrikë.
Përfundime të hetimit: Ftohen nxënësit të përshkruajnë hetimin e zhvilluar së bashku në lidhje me ndikimin e diellit dhe të sasisë së dritës tek bimët. Zhvillohen matjet e kësaj dite të cilat hidhen në tabelën e të dhënave. Krahasohen të dhënat për secilën mostër dhe diskutohen përfundimet: Çfarë të përbashkëtash dhe çfarë ndryshimesh kishin bimët në fillim të hetimit? Cilat ishin ndryshoet? Si ishin kushtet në të cilat u rritën bimët? Cila bimë është rritur më shumë? Cila më pak? A u përputhën parashikimet me përfundimet? Si mendoni pse doli ky rezultat?  

Paraqitja e përfundimeve: U drejtohet pyetja nxënësve: Si mund të veprojmë për paraqitjen e rezultateve të hetimit? Udhëzohen nxënësit në punimin e grafikut me ngjyra në fq.16 të librit. Nxënësit sqarohen se ashtu si shkencëtarët edhe ata do të interpretojnë për njëri-tjetrin grafikun që kanë ndërtuar. Në dyshe do të vazhdojnë me plotësimin e rubrikave që përshkruajnë hapat e hetimit në libër.
Më pas rubrikat diskutohen me të gjithë nxënësit e klasës. Ftohen nxënësit të plotësojnë individualisht rubrikën përfundime dhe rubrikën e fundit të mësimit.
Leksion i përparuar: U rikujtohet nxënësve se bimët e gjelbra janë të vetmet gjallesa të cilat mund të shndërrojnë energjinë e Diellit në ushqim. Pra ato e prodhojnë vetë ushqimin. Po për kafshët (në drejtim të të ushqyerit) ç’mund të thoni?
Rikujtohet së bashku me nxënësit faktit se gjallesat i ndajmë në bimë e kafshë. Bima për t’u ushqyer nuk ka nevojë për asnjë gjallesë tjetër. Ndërsa për kafshët, disa ushqehen me bimë, disa me kafshë të tjera, disa edhe me bimë edhe me kafshë (gjithçkangrënëse). 

Loja “Kush e gjen”: U paraqiten nxënësve disa foto kafshësh të ndryshme. Ata do të emërtojnë kafshën, do të tregojnë se me çfarë ushqehet dhe do të përcaktojnë se cilit grup i përket ajo kafshë.
Ndërtimi i njohurive: Paraqiten të vendosura njëra pas tjetrës fotot që tregojnë: bar, karkalec, bretkosë, gjarpër, shqiponnjë. Ftohen nxënësit të tregojnë se çfarë mund t’i lidhë këto gjallesa me njëra-tjetrën. Çfarë lloj gjallesash janë. Vijon i njëjti diskutim me figura të tjera bimësh e kafshësh. 
Përfundime: Çfarë u japin bimët kafshëve? Nxiten nxënësit të japin mendime rreth të ushqyerit të kafshëve dhe sigurimit të oksigjenit për frymëmarrje. Theksohet se gjatë procesit të fotosintezës bimët nxjerin oksigjen si dhe prodhohet lënda ushqimore.
Plotësim mbi vërtetësinë e pohimeve: Nxënësit do të plotësojnë individualisht rubrikën e fundit të mësimit në libër.

	Vlerësimi: Vlerësohen nxënësit për mendimet e dhëna gjatë diskutimeve. Vlerësohen përgjigjet individuale për plotësimin e rubrikave në libër. Bëjnë vetëvlerësimin e tyre gjatë paraqitjes së të dhënave në grafikë.

	Detyra:  Punimi i fq. 17-18 të fletores së punës
Mblidhni të dhëna nga revista e enciklopedi mbi kafshë të ndryshme dhe klasifikoni ato bazuar në mënyrën e të ushqyerit të tyre.
	· Refleksion: Çfarë do të ndodhte nëse ne nuk do të kujdeseshim për bimët në Tokë?

	Shënim: Në varësi të kohës nxënësit mund t’i ndërtojnë nga e para, grafikët e tyre në letër grafike. 


Ora 9
	Fusha: Shkencë
	Lënda: Dituri Natyre
	Klasa 5
	Data

	Tema mësimore: Çfarë kemi mësuar rreth nevojave të bimëve dhe kafshëve për të jetuar.
	Situata e të nxënit: Çfarë di.

	Rezultatet e të nxënit sipas temës:
· Përshkruan kushtet që u duhen bimëve dhe kafshëve për të jetuar.

· Provon se bimët kanë nevojë për energjinë e dritës së dielllit për t’u rritur.

· Planifikon dhe kryen një hetim se si farat kanë nevojë për ujë dhe ngrohtësi për të mbirë, por jo për dritë.

· Diskuton rezultatet dhe i përdor për të shkruar përfundimet e tij/saj.

· Tregon kuriozitet kur heton faktorët që ndikojnë në mbijetësën e bimëve dhe kafshëve.
	Fjalë kyçe: energji, energji e dritës, ngrohtësi, mbirje,  rritje  bimë,  fara,  ngrohës,  ujë, hetim, vëzhgim, parashikim, përfundim, gjallesa, bimë, kafshë, jetë

	Burime dhe mjete: enciklopedi, figura të ndryshme, fletë me katrore 
	Lidhja me fushat e tjera: Gjuhët (Gjuhë Shqipe) Matematikë, Art

	Metodologjia dhe veprimtaritë e nxënësve:

Prezantime: Organizohen nxënësit në grupe me nga 4 vetë. Duke përdorur të dhënat e detyrës së shtëpisë nxënësit do të ndërtojnë një tabelë të përgjithshme me emërtimet e kafshëve dhe grupimet e tyre sipas mënyrave të të ushqyerit. Përfaqësues të grupeve do të bëjnë përzantimet e punës së grupeve para klasës.

Bisedë: Njihen nxënësit se në këtë orë së bashku do të rikujtojnë dhe përforcojnë çfarë kanë mësuar deri tani dhe se si ndjehen në lidhje me njohuritë e tyre. 
Orientohen ata në plotësimin e rubrikave duke dhënë argumentimet e tyre për secilën prej përfundimeve. Kështu është e nevojshme që nxënësit të japin mendime se përse nuk kanë nevojë farat për dritë. Mund të ndihmohen të mendojnë si shkencëtarë duke i nxitur me pyetjen: A futet drita në Tokë?
Udhëzohen nxënësit në rikujtimin e hapave që ndjekin shkencëtarët në punën kërkimore. Shkenca ka të bëjë me zbulimin e arsyeve, gjetjen e përgjigjeve për pyetje si: “Përse rriten pemët kaq të larta?” Këto janë hapat e parë që çojnë në hetim. Gjatë bisedës dilet në përfundim se kjo është renditja e katër fazve të hetimit shkencor: Vëzhgimi; parashikimi; pyetja; hetimi. Rikujtohen shpjegimet e fjalëve në “Tabelën e fjalëve”. Nxënësit do të diskutojnë në dyshe për plotësimin e rubrikave në vazhdim. Së bashku do të ndërtojnë në letra grafike (ose në fleta me katrore) grafikët me vija dhe shtylla. Të dhënat për këto grafikë mund t’i marrin në fq 18 të fletores së punës, e cila eshte punuar më parë për detyre shtëpie.
Paraqitja e të dhënave me grafikë: Përfaqësues të dysheve paraqesin njërin prej grafikëve dhe gjatë prezantimit tregojnë rregullat që kanë ndjekur në interpretimin e të dhënave dhe hedhjen e tyre në grafikë. Llojet e grafikëve (me vija dhe me shtylla) si dhe  rregullat e ndërtimit të tyre diskutohen me të gjithë klasën.
Punë e pavarur: Plotësohen në mënyrë të pavarur  ushtrimet 1- 3 në fq 19 të fletores së punës.

	Vlerësimi: Vlerësimi që i bëjnë vetes nxënësit me anë të ngjyrosjes së rrathëve në të gjitha rubrikat së bashku me përfshirjen dhe mendimet e dhëna do të jenë pjesë e njohjes së gjendjes për të mbështetur punën e mëtejshme ne ta. Vlerësim individual mbi plotësimin e 3 ushtrimeve në fletoren e punës.

	Detyra: Punimi i ushtrimeve 4-5 fq. 19 të fletores së punës
	Refleksion: Trego diçka që të la mbresë nga ky grup temash. 

	Shënim: 


